
	1.
	ՀՀ արդարադատության նախարարության 27.10.2017թ. N01/14/19188

 գրություն
	    1. «Արտադրատեսակների համար արտադրողի (ներմուծողի) պատասխանատվության ընդլայնման համակարգերի ներդրման ռազմավարությանը և միջոցառումների ծրագրին հավանություն տալու մասին» Հայաստանի Հանրապետության կառավարության արձանագրային որոշման նախագծի (այսուհետ՝ նախագիծ) նախաբանից անհրաժեշտ է հանել «Հայաստանի Հանրապետության կառավարությունը որոշում է» բառերը՝ ելնելով այն հանգամանքից, որ ՀՀ կառավարության արձանագրային որոշումը իրավական ակտ չի հանդիսանում:
	Ընդունվել է
	Նախագծում կատարվել է համապատասխան փոփոխություն

	
	
	    2. Նախագծի 6-րդ կետում «իշխանության տեղական մարմիններ» բառերն անհրաժեշտ է փոխարինել «տեղական ինքնակառավարման մարմիններ» բառերով:
	Ընդունվել է
	Նախագծում կատարվել է համապատասխան փոփոխություն

	
	
	    3. Նախագծի հավելված 2-ից անհրաժեշտ է հանել 6-րդ, 7-րդ և 8-րդ կետերը՝ ելնելով այն հանգամանքից, որ նշված միջոցառումները հնարավոր է կատարել միայն այն դեպքում, երբ նախագծի հավելված 2-ով նախատեսված 1-ից 4-րդ կետերով նախատեսված օրենքները կընդունվեն: ՀՀ կառավարության 2004 թվականի ապրիլի 8-ի N 541-Ն որոշմամբ հաստատված կարգով հստակ կարգավորվում են ՀՀ օրենքների կիրարկումն ապահովող միջոցառումների հետ կապված հարաբերությունները: Հարկ է նշել նաև, որ պարզ չի թե ինչ խմբագրությամբ կընդունվեն նշված հավելվածով նախատեսված օրենքների նախագծերը և այդ առումով նույնպես գտնում ենք, որ 6-րդ, 7-րդ և 8-րդ կետերի անհրաժեշտությունը բացակայում է:
	Ընդունվել է
	Նախագծում կատարվել են համապատասխան փոփոխություններ

	
	
	    4. Միաժամանակ հայտնում ենք, որ նախագիծն անհրաժեշտ է համաձայնեցնել ՀՀ էներգետիկ ենթակառուցվածքների և բնական պաշարների նախարարության հետ: 
	Ընդունվել է
	ՀՀ էներգետիկ ենթակառուցվածքների և բնական պաշարների նախարարության առաջարկությունը ներկայացվում է

	2.
	ՀՀ ֆինանսների նախարարության 17.11.2017թ.

N 01/9-3/21041
գրություն
	1. Առաջարկում ենք Նախագծի N1 հավելվածում ներկայացված Արտադրատեսակների համար արտադրողի (ներմուծողի) պատասխանատվության ընդլայնման համակարգերի ներդրման ռազմավարությունը (այսուհետ՝ Ռազմավարություն) համապատասխանեցնել ՀՀ կառավարության 05.10.2017թ. նիստի N 42 արձանագրության 45-րդ կետով հավանության արժանացած ՀՀ կառավարության «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգին հավանություն տալու մասին» արձանագրային որոշման պահանջներին:
	Ընդունվել է
	Կից ներկայացվում է պետական եկամուտների և անմիջական ծախսերի վրա ազդեցություն ունեցող ռազմավարական փաստաթղթերի կազմման, ներկայացման և իրականացման մեթոդական հրահանգի հավելված 1.1-ին համապատասխան կազմված տիտղոսաթերթ

	
	
	2. Ռազմավարության «IX Միջոցառումների փուլերը» բաժնի 25-րդ կետի 8-րդ ենթակետով նախատեսվում է գործունեությունը դադարեցրած ընկերությունների գործածությունից դուրս եկած շրջակա միջավայրին վնաս պատճառող արտադրանքի (ապրանքների) հետ կապված ծախսերի փոխհատուցման նպատակով դրամագլխի ստեղծում:

Այդ կապակցությամբ առաջարկում ենք Ռազմավարությունում նախատեսել նաև վերոնշյալ դրամագլխի ձևավորման մեխանիզմի վերաբերյալ դրույթներ:
	Ընդունվել է
	Դրամագլխի ձևավորման մեխանիզմի վերաբերյալ դրույթները նախատեսվում է ներկայացնել <<Թափոնների մասին>> ՀՀ օրենքում փոփոխություններ և լրացումներ նախատեսող օրենքի նախագծի ընդունումից հետո, ՀՀ կառավարության 2004 թվականի ապրիլի 8-ի N 541-Ն որոշմամբ հաստատված կարգով

	
	
	3. Ռազմավարության «IX Միջոցառումների փուլերը» բաժնի 25-րդ կետի 11-րդ ենթակետում շարադրված է հետևյալ միտքը՝ «փոփոխություններ և լրացումներ կատարել ՀՀ հարկային օրենսգրքում` նախատեսելով արտադրության և (կամ) սպառման թափոնները հատուկ հատկացված տեղերում տեղադրելու կամ պահելու համար, շրջակա միջավայրին վնաս պատճառող արտադրանքի (ապրանքների) համար օգտահանման վճարների դրույքաչափերի սահմանում, դրանց հաշվին ԱՊԿ-ների գործունեության խթանման ֆինանսական մեխանիզմներ, գործածությունից դուրս եկած շրջակա միջավայրին վնաս պատճառող արտադրանքի (ապրանքների) հավաքման և օգտահանման սեփական մեխանիզմներ կիրառելու դեպքում օգտահանման համար վճարված վճարների վերադարձման և (կամ) առաջիկա վճարումների հաշվին հաշվանցման մեխանիզմներ»: Սակայն տվյալ մեխանիզմները գործնական կիրառման համար անհասկանալի են, մասնավորապես այն, թե ինչպես է գործածությունից դուրս եկած շրջակա միջավայրին վնաս պատճառող արտադրանքի (ապրանքների) հավաքման և օգտահանման քանակը ֆիքսվում: Հաշվի առնելով այն հանգամանքը, որ օգտահանման համար վճարված վճար​ների հաշվին հաշվանցման մեխանիզմների կիրառումը հանգեցնելու է պետական բյուջեի եկամուտների նվազեցմանը, իսկ վճարված վճարների վերադարձման մեխանիզմների կիրառումը հանգեցնելու է պետական բյուջեի ծախսերի ավելացմանը, գտնում ենք, որ բազում ռիսկերից խուսափելու համար անհրաժեշտ է հստակ սահմանել ԱՊԿ-ների գործու​նեության խթանման ֆինանսական մեխանիզմները, ինչպես նաև սեփական մեխանիզմներ կիրառող ԱՊԿ-ների հավաքած և օգտահանած արտադրանքի (ապրանքների) քանակը ֆիք​սելու մեխանիզմները:
Իսկ ինչ վերաբերում է ՀՀ ֆինանսների նախարարության արտահայտած այն դիրքորոշմանը, որ տարբեր հարկատեսակների գծով ցածր դրույքաչափերի սահմանումը մշտապես ուղեկցվում է հարկերից խուսափելու ռիսկերով, ՀՀ բնապահպանության նախա​րարությունը առարկել է` նշելով հետևյալը. համաձայն ՀՀ հարկային օրենսգրքի 258 հոդվածի՝ Հայաստանի Հանրապետության կառավարության սահմանած ցանկում ներառված երկրորդային հումքի առևտրական (առք ու վաճառքի) գործունեությունից ստացվող եկամուտների համար սահմանված է շրջանառության հարկի նվազագույն՝ 1.5 տոկոս դրույքաչափ և առաջարկել, թափոնների վերամշակումը խթանելու նպատակով, երկրորդային հումքի հավաքմամբ և վերամշակմամբ զբաղվող, շրջանառության հարկով չհարկվող տնտեսվարողների համար ևս սահմանել այլ հարկատեսակների գծով ավելի ցածր դրույքաչափեր:

Վերոգրյալի կապակցությամբ հայտնում ենք, որ երկրորդային հումքի առևտրական (առք ու վաճառքի) գործունեությունից ստացվող եկամուտների համար ՀՀ հարկային օրենսգրքով շրջանառության հարկի նվազեցված՝ 1.5 տոկոս դրույքաչափի սահմանման հիմքում դրված է այն գաղափարը, որ երկրորդային հումքի առևտրական (առք ու վաճառքի) գործունեություն իրականացնող շրջանառության հարկ վճարողների մատակարարները հիմ​նականում հանդիսանում են ֆիզիկական անձիք, որոնցից գնված ապրանքները գործնականում հնարավոր չէ փաստաթղթերով հիմնավորել՝ շրջանառության հարկի 5 տոկոս դրույքաչափը նվազեցնելու համար: Հետևաբար երկրորդային հումքի առևտրական (առք ու վաճառքի) գործունեությունից ստացվող եկամուտների համար ՀՀ հարկային օրենսգրքով շրջանառության հարկի նվազեցված՝ 1.5 տոկոս դրույքաչափի սահմանումը միտված է ոչ թե բնապահպանական խնդիրներ լուծելուն, այլ հարկ վճարողներին անհարկի հարկային բեռ չավելացնելուն: Հաշվի առնելով վերոգրյալը, հայտնում ենք, որ երկրորդային հումքի հավաքմամբ և վերամշակմամբ զբաղվող, շրջանառության հարկ վճարող չհանդիսացող տնտեսվարողների համար այլ հարկատեսակների գծով ավելի ցածր դրույքաչափերի սահմանումը համարում ենք անընդունելի, հաշվի առնելով այն, որ տարբեր հարկատեսակների գծով ցածր դրույքաչափերի սահմանումը մշտապես ուղեկցվում է հարկերից խուսափելու ռիսկերով:
	Ընդունվել է
	Նախագծի հավելված N 2-ի 2-րդ միջոցառման 3-րդ կետը հանվել է

	3.
	ՀՀ տնտեսական զարգացման և ներդրումների նախարարության 14.11.2017թ. N01/08.1.3/11220 գրություն
	«Արտադրատեսակների համար արտադրողի (ներմուծողի) պատասխանատվության ընդլայնման համակարգերի ներդրման ռազմավարությանը և 2018-2022 թվականների միջոցառումների ծրագրին հավանություն տալու մասին» ՀՀ կառավարության արձանագրային որոշման նախագծի առնչությամբ, ի լրումն  ՀՀ տնտեսական զարգացման և ներդրումների նախարարության 09.10.2017թ. N 01/08.1.3/9994-17 գրությամբ ներկայացված նկատառումների, որոնք մասնակի են արտահայտվել լրամշակված տարբերակում, հայտնում ենք հետևյալը.

Առաջարկվող համակարգի իրավական հիմքերի մշակման և հետագա ներդրման գործընթացի արդյունավե​տության հնարավորինս երաշխավորման տեսակետից, կարծում ենք, նպատակահարմար է նախատեսել առաջին փուլին նախորդող՝ անցումային կամ նախապատրաստական շրջան: Մասնավորապես, համապատասխան օրենսդրական կարգա​վորումների մշակման համար կարևոր ելակետ է մասնագիտական/փորձագիտական տեղեկատվության և առանձնահատուկ կարողությունների առկայությունը: Մոտեցումը հիմնավորվում է այն ենթադրությամբ, որ քաղաքականության և համապատասխան կարգավորումների նախագծման աշխատանքներում ընդգրկվելիք կարողությունները (հիմնականում՝ հանրային ծառայողներ) ենթադրաբար կզգան կարիքն այնպիսի փորձառության և տեղեկատվության, որոնց տիրապետելու պարտականությունը չունեին իրենց ծառայողական գործունեության բերումով։ Միաժամանակ, կարծում ենք, անհրաժեշտություն կլինի նաև ապահովել մասնավոր հատվածի հետ համապատասխան կոնսուլտացիաներ, որոնք ևս ենթադրում են աշխատանքային առավել ճկուն ձևաչափեր։ Հաշվի առնելով այս հանգամանքները՝ առաջարկում ենք վերը նշված նախապատրաստական փուլում ձևավորել համապատասխան հարթակ (կենտրոն, գրասենյակ, ֆորում, ծրագիր կամ նմանատիպ այլ կարգավիճակներ), որը կգործի հանրային համակարգից դուրս և որի առջև կդրվեն տեղեկատվության ձեռքբերման, ուսումնասիրությունների և հարցումների կազմակերպման, միջազգային փորձառության վերլուծման և փորձագիտական շրջանակների հետ հաղորդակցության, իրավական հենքի մշակման համար անհրաժեշտ գիտելիքների կուտակման խնդիրներ։ Ընդ որում, հարթակի գործունեության ուղղություններից խիստ էական ենք համարում նաև իրազեկման և հասարա​կության մոտ համարժեք ընկալումների ձևավորմանն ուղղված աշխատանքների կազմա​կեր​պումը, ինչը հնարավորություն կտա խուսափել տեղեկատվության և գիտելիքների պակասով պայմանավորված հնարավոր շահարկումներից։


	Ընդունվել է ի գիտություն
	Առաջին փուլում նախատեսվում է իրականացնել օրենսդրական փոփոխություններ, որի համար առանձնահատուկ կարողությունների առկայություն չի պահանջվում:

Մասնավոր հատվածի հետ համապատասխան կոնսուլտացիաներ անցկացնելու համար համապատասխան հարթակի և տեղեկատվության ձեռքբերման, ուսումնասիրությունների և հարցումների կազմակերպման, միջազգային փորձառության վերլուծման և փորձագիտական շրջանակների հետ հաղորդակցության այլ միջոցների ձևավորման պահանջ կարող է առաջանալ երկրորդ՝ համակարգի ներդրման փուլում:

	4.
	ՀՀ տարածքային կառավարման և զարգացման նախարարության 11.10.2017թ. N01/16.1/6516    գրություն
	ՀՀ տարածքային կառավարման և զարգացման նախարարությունը աղբահանության ոլորտը բարելավելու նպատակով նախատեսում է իրականացնել համակարգային փոփոխություններ, որոնք կներառվեն «Աղբահանության և սանիտարական մաքրման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծում: 

Նախագծի Հավելված N 2-ի միջոցառումների ծրագրի 3-րդ կետով նախատեսված է «Աղբահանության և սանիտարական մաքրման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծի ներկայացում և անհրաժեշտության դեպքում նախագիծը կներկայացվի այլ օրենքների, այդ թվում «Տեղական ինքնակառավարման մասին» ՀՀ օրենքի նախագծերի փաթեթով: 

Ուստի, կրկին առաջարկում ենք Նախագծի Հավելված N2-ի միջոցառումների ծրագրի 4-րդ կետը հանել: 
	Չի ընդունվել
	Դեռևս հստակ չեն ՀՀ տարածքային կառավարման և զարգացման նախարարության կողմից նախատեսվող փոփոխությունների ժամկետները և բովանդակությունը

	5.
	ՀՀ կառավարությանն առընթեր պետական եկամուտների կոմիտեի 15.11.2017թ.

N01/2-1/47469

գրություն
	«Արտադրատեսակների համար արտադրողի (ներմուծողի) պատասխանատվության ընդլայնման համակարգերի ներդրման ռազմավարությանը և 2018-2022 թվականների միջոցառումների ծրագրին հավանություն տալու մասին» Հայաստանի Հանրապետության կառավարության արձանագրային որոշման նախագծի հավելված N 2-ի 2-րդ միջոցառման 3-րդ կետում նշված՝ ապրանքների հավաքմամբ և վերամշակմամբ զբաղվող տնտեսավարողների համար տարբեր հարկատեսակների գծով ավելի ցածր դրույքաչափեր նախատեսող դրույթի սահմանման վերաբերյալ ՀՀ ԿԱ ՊԵԿ-ը ևս մեկ անգամ պնդում է իր դիրքորոշումն այն հիմնավորմամբ, որ հարկային նոր արտոնությունների տրամադրումը չի բխում ներկա փուլում իրականացվող հարկային քաղաքականության ուղղություններից, որոնք արդեն իսկ ամրագրված են ՀՀ հարկային օրենսգրքով:

Հաշվի առնելով նաև այն հանգամանքը, որ ցանկացած հարկային արտոնության տրամադրումը ստեղծում է նաև հարկերի վճարումից խուսափելու պոտենցիալ ռիսկեր, առաջարկում ենք ապրանքների հավաքմամբ և վերամշակմամբ զբաղվող տնտեսավարողների գործունեությունը խթանելու համար նախատեսել պետական աջակցության այլ գործիքներ:
	Ընդունվել է
	Նախագծի հավելված N 2-ի 2-րդ միջոցառման 3-րդ կետը հանվել է

	6.
	ՀՀ էներգետիկ ենթակառուցվածքների և բնական պաշարների նախարարության 06.11.2017թ. N03/22.1/6369

գրություն
	Առաջարկում ենք Նախագծի հավելված 2-ում ավելացնել ևս մեկ կետ հետևյալ բովանդակությամբ.

Միջոցառման անվանումը - «Մարդու կյանքին և (կամ) շրջակա միջավայրին վտանգ սպառնացնող (վտանգավոր նյութեր պարունակող) էներգաարդյունավետ սարքերի, սարքվածքների և արտադրանքի ցանկը, այդ ցանկում ընդգրկված էներգաարդյունավետ սարքերի, սարքվածքների և արտադրանքի Հայաստանի Հանրապետությունում շուկայահանման պայմանների՝ «Տեխնիկական կանոնակարգման մասին» Հայաստանի Հանրապետության օրենքի համաձայն, ինչպես նաև դրանց շահագործումից հետո օգտահանման կարգը սահմանելու մասին» ՀՀ կառավարության որոշման նախագիծը ՀՀ կառավարության աշխատակազմ ներկայացում,

Ակնկալվող արդյունքը - Մարդու կյանքին և (կամ) շրջակա միջավայրին վտանգ սպառնացնող (վտանգավոր նյութեր պարունակող) էներգաարդյունավետ սարքերի, սարքվածքների և արտադրանքի ցանկը, այդ ցանկում ընդգրկված էներգաարդյունավետ սարքերի, սարքվածքների և արտադրանքի ՀՀ շուկայահանման պայմաններ,
Կատարողը - ՀՀ տնտեսական զարգացման և ներդրումների նախարարություն ՀՀ էներգետիկ ենթակառուցվածքների և բնական պաշարների նախարար ՀՀ արտակարգ իրավիճակների նախարարություն ՀՀ բնապահպանության նախարարություն ՀՀ առողջապահության նախարարություն,
Կատարման ժամկետը - 2018 թ. սեպտեմբերի 3-րդ տասնօրյակ,
Ֆինանսական ապահովումը - ՀՀ օրենքով չարգելված այլ միջոցներ։
	Ընդունվել է ի գիտություն
	ԱՊԿ-ների միջոցով հավաքման, վերամշակման (օգտահանման), ենթակա շահագործումից դուրս եկած ապրանքների անվանացանկի մշակման աշխատանքները կիրականացվեն՝ հաշվի առնելով արդեն ընդունված և նախագծվող իրավական ակտերը:
2-րդ հավելվածի 5-րդ մասի <<Կատարողը>> սյունակում ավելացվել է նաև ՀՀ էներգետիկ ենթակառուցվածքների և բնական պաշարների նախարարությունը

	7.
	ՀՀ առողջապահության նախարարության 10.11.2017թ.

N ԼԱ/14014

գրություն
	Դիտողություններ և առաջարկություններ չկան
	
	


